
ATOQQIISARNEQ  
OQALUUSERISIUK  

AAMMALU  
KUSANARTUNIK  

NANERUARFILIORLUSI

PINNGUSSAT,  
MEQQUT, SAPAKKAT  

AAMMALU  
KUSASSAATIGALUGIT  

NUANNARISATIT  
ATUKKIT.

ANGUNIAGAQ
Meeqqat atoqqiisarneq 
ilikkassavaat

PIAREERSARNEQ
Eqqakkat atorlugit suut 
suliarineqarsinnaanersut 
eqqarsaatigiuk. Meeqqeri-
vimmi igaffik marmeladit 
puukui toqqortaqqullugit 
qinnuigiuk. 

Imaluunniit igalaamernit 
puukut katersorigit meeq- 
qerivimmi allagarsiigitsi. 

Allunaasat, ungerutissiat 
sapakkallu meeqqerivimmi 
pigisasi atorsigit aammalu 
pinngortitami atorluarsin-
naasunik ujaasillusi, immaqa 
meqqoq imaluunniit simikut 
nuannersut.

SAMMISASSAQ
Pinngortitap Paarsisui 
eqqakkat pinngortitamiit 
ataatsimoorlusi piiakkasi 
atorlugit atorsinnaalluar- 
tunik suliaqartut ikiukkit.  
Meeqqerivimmut kusanar- 
tunik pinnersaasiorit ima- 
luunniit meeqqat agajoq- 
qaavinut tunissutissanik 
kusanartunik sanagitsi.

OQALOQATIGIILLUARNERIT 
Igittakkatta ilarpassui kusa- 
nartunngorluarsinnaasut 
pillugit meeqqat oqaloqati-
gisigit. 

Meeqqat aperisigit atisanik 
imaluunniit pinnguanik alla-
niit mikigilersimammasigit 
kingornussillutik misilissima- 
neraat? Taamaaliornermi 
allat atorsinnaajunnaagaat 
imaluunniit pinnguarerusuk-
kunnaagaat atorneqarsin-
naapput. 

Puuiaasat utertittagaasut, 
taamaalilluni atoqqinne-
qarsinnaallutik, aammalu 
aaqqissuussineq taanna 
sooq pitsaalluinnartuuner-
soq oqaluuserisiuk.


